
Bordi i rezervave federale lëshon në qarkullim kartëmonedhë të re 100-dollarëshe  
 
Të martën, Rezervat federale filluan me furnizimin e institucioneve financiare me kartëmonedha të ridizajnuara 
100-dollarëshe. Kartëmonedha e re përmban karakteristika të reja të sigurisë që kanë për qëllim parandalimin e 
falsifikimeve, si dhe të ndihmojnë bizneset dhe shfrytëzuesit që të identifikojnë nëse një kartëmonedhë është e 
vërtetë.  
Largësia gjeografike, kërkesa dhe politikat e institucioneve individuale financiare janë faktorë që do të ndikojnë 
në shpejtësinë e arritjes së kartëmonedhës deri te bizneset dhe shfrytëzuesit mbarë botës.  
 
“Dizajni i ri përmban karakteristika të atilla të sigurisë që e bëjnë më të lehtë verifikimin e vërtetësisë së 
kartëmonedhës, por më të vështirë falsifikimin e saj,” tha guvernatori i Bordit të rezervave federale Jerome H. 
Powell. “Kur kartëmonedha e re do të fillojë të shfrytëzohet në transakcionet e përditshme, karakteristikat e 
sigurisë, që janë të lehta për përdorim, do të ndihmojnë publikun që me lehtësi të verifikojë vërtetësinë e tyre.”  
 
Bordi i rezervave federale, Departamenti i thesarit të SHBA-ve, Byroja për gravurë dhe shtypje dhe Shërbimi 
sekret i SHBA-ve së bashku ridizajnuan kartëmonedhat e Rezervave federale me qëllim që të jenë një hap para 
kërcënimeve për falsifikim.    

Kartëmonedha e ridizajnuar 100-dollarëshe përmban dy karakteristika të reja të sigurisë: fjongo të kaltër 
tredimenzionale me fotografi të zileve dhe të 100-ësheve, dhe zile që ndryshon ngjyrën në shishe për bojë. 
Karakteristikat e reja dhe ato shtesë të marra nga dizajni i mëparshëm, siç është vula e ujit, mundësojnë që 
publiku në mënyrë të thjeshtë dhe vizuele të mund të njohë kartëmonedhën e ridizajnuar 100-dollarëshe.  

Informojmë shfrytëzuesit në mbarë botën që nuk është e nevojshme të këmbejnë kartëmonedhat 100-dollarëshe 
me dizajn më të vjetër me ato me dizajn të ri. Politika e qeverisë së SHBA-ve është që të gjitha dizajnet e 
monedhave të SHBA-ve janë legale, pavarësisht nga data se kur janë shtypur.  

Për informata më të hollësishme rreth dizajnit të ri të kartëmonedhës 100-dollarëshe, si dhe rreth materialeve 
edukative, ju lutemi vizitoni: www.newmoney.gov. 

Për pyetje nga mediat, ju lutemi kontaktoni numrin:  +1-202-452-2955.  

